
TIJORAT BANKLARI DAROMADINI 
OSHIRISHDA AHOLINING SAVODXONLIGI VA 
XULQ ATVORINING ROLI
Shakhlo Davirova
TDIU “Bank ishi” kafedrasi dotsenti., PhD

Annotatsiya: Ushbu ilmiy maqolada tijorat banklari daromadlarini oshirishda aholining moliyaviy savodxonligi va iqtisodiy 
xulq-atvori muhim omil sifatida o‘rganiladi. Tadqiqotda aholining moliyaviy qaror qabul qilishdagi bilim darajasi, bank 
xizmatlaridan foydalanish motivlari, ishonch darajasi hamda psixologik omillarning bank daromadlariga ta’siri tahlil qilinadi. 
Shuningdek, banklar tomonidan aholining savodxonligini oshirish bo‘yicha olib borilayotgan strategiyalar samaradorligi 
baholanadi. Ish natijalari aholining moliyaviy madaniyatini yuksaltirish orqali tijorat banklarining faoliyatini yanada 
rivojlantirish bo‘yicha amaliy takliflarni o‘z ichiga oladi.

Kalit soʻzlar: Tijorat bank, moliyaviy savodxonlik, moliyaviy savodxonlik mezonlari va ularni baholash indikatorlari, davlat 
dasturlari, moliyaviy tashkilotlar.
Abstract: This research article examines financial literacy and economic behavior of the population as an important factor 
in increasing the income of commercial banks. The study analyzes the level of knowledge of the population when making 
financial decisions, motives for using banking services, level of trust and the influence of psychological factors on income. 
The effectiveness of the strategies implemented by banks to improve the literacy of the population is also assessed. The 
results of the work are practical proposals for the further development of commercial banks by increasing the financial 
culture of the population.

Key words: Commercial banking, financial literacy, financial literacy criteria and indicators for their assessment, 
government programs, financial organizations.
Аннотация: В данной научной статье рассматривается финансовая грамотность и экономическое поведение 
населения как важный фактор увеличения доходов коммерческих банков. В исследовании анализируются уровень 
знаний населения при принятии финансовых решений, мотивы использования банковских услуг, уровень доверия 
и влияние психологических факторов на доходы банков. Также оценивается эффективность реализуемых банками 
стратегий по повышению грамотности населения. Результатами работы являются практические предложения по 
дальнейшему развитию деятельности коммерческих банков путем повышения финансовой культуры населения.

Ключевые слова: Коммерческий банкинг, финансовая грамотность, критерии финансовой грамотности и 
показатели их оценки, государственные программы, финансовые организации.

K I R I S H
Bugungi kunda moliyaviy tizimda chuqur islohotlar amalga oshirilayotgan bir paytda, tijorat banklarining 

barqarorligi va raqobatbardoshligini ta’minlash dolzarb masalalardan biridir. Banklar daromadining asosiy 
manbai bo‘lgan mijozlar – xususan, aholi qatlamining moliyaviy savodxonlik darajasi va iqtisodiy xulq-atvori 
bevosita bank faoliyatining muvaffaqiyatiga ta’sir ko‘rsatadi.

Aholining bank xizmatlari haqida yetarlicha bilimga ega emasligi, moliyaviy rejalashtirish ko‘nikmalarining 
pastligi va xavfsizlikka oid noto‘g‘ri tasavvurlari ko‘plab imkoniyatlarning boy berilishiga sabab bo‘lmoqda. 
Ayniqsa, raqamli bank xizmatlariga o‘tish jarayonida mijozlarning ishonchini qozonish va ularni faol ishtirokchi 
sifatida jalb etish uchun moliyaviy savodxonlikni oshirish zarurati yanada ortmoqda.

Shuningdek, bank-mijoz o‘rtasidagi muloqotda psixologik omillar, masalan, ishonch, riskga munosabat, 
va qaror qabul qilishdagi xatti-harakatlar – bank mahsulotlarining muvaffaqiyatli sotilishiga va mijozlar 
sodiqligiga bevosita ta’sir qiladi. Shu sababli, tijorat banklarining daromad strategiyalarini aholining xulq-atvori 
va savodxonlik darajasi bilan uyg‘unlashtirish zamonaviy moliyaviy menejmentda muhim ahamiyat kasb etadi.

Mazkur mavzuning dolzarbligi shundaki, u nafaqat banklar faoliyatini samarali tashkil etish, balki keng 
jamoatchilikning iqtisodiy barqarorligini mustahkamlashga ham xizmat qiladi.

Oʻzbekiston Respublikasi Prezidentining 2019-yilning 23-iyulida qabul qilingan “Mikromoliyaviy xizmatlar 
ommabopligini oshirish chora-tadbirlari toʻgʻrisidagi”gi PQ-4400-sonli1 qarorida Oʻzbekiston Respublikasi 

1	  https://lex.uz/docs/-4435438

Markaziy banki tomonidan aholi moliyaviy savodxonligini oshirish sohasidagi ilgʻor xalqaro tajribani hisobga 
olgan holda aholi moliyaviy xizmatlar ommabopligini kengaytirishni va tadbirkorlik subyektlarining moliyaviy 
savodxonlik darajasini oshirishni, moliyaviy xizmatlar koʻrsatishda iste‘molchilar huquqlarini himoya qilishni 
nazarda tutuvchi “Moliyaviy ommaboplikni oshirishning milliy strategiyasi”ni ishlab chiqish vazifasi yuklatilgan.[1]

Shuningdek 2020-yilning 27-fevral kuni Oʻzbekiston Respublikasi Prezidenti Sh.M.Mirziyoyev raisligida 
boʻlib oʻtgan “Tadbirkorlikni rivojlantirish orqali kambagʻallikni qisqartirishga qaratilgan chora-tadbirlar” boʻyicha 
videoselektor yigʻilishida “Kambagʻallikni kamaytirish oylik yoki nafaqa miqdorini koʻpaytirish, yoppasiga kredit 
berish degani emas. Buning uchun eng avvalo, aholini kasbga oʻqitish, moliyaviy savodxonligini oshirish, 
odamlarda tadbirkorlik hissini uygʻotish, infratuzilmani yaxshilash, farzandlarni oʻqitish, sifatli davolanish, 
manzilli nafaqa toʻlash tizimini joriy qilish kerak” deb ta‘kidladilar.

Bugungi kunda aholining moliyaviy savodxonligi darajasini oshirish global ahamiyat kasb etuvchi 
masalalardan biri boʻlib hisoblanadi. Aholining moliyaviy savodxonligi darajasini baholashning turli metodologik 
yondashuvlar boʻyicha qator xalqaro moliyaviy tashkilotlar iqtisodchi ekspertlari tomonidan turli yoʻnalishlardagi 
tadqiqotlar olib borilmoqda. Ushbu tadqiqotlar aholining moliyaviy savodxonligi darajasini baholash orqali uy 
xoʻjaliklari, oila va individning (shaxsning oʻzi) oʻz ixtiyoridagi moliyaviy resurslarini boshqara olishi va ularni 
toʻgʻri yoʻnaltirishdagi samarali qarorlarini baholashga qaratiladi. Shu bilan bir qatorda, aholining moliyaviy 
savodxonligi darajasining aholi turmush darajasiga ta‘siri ham baholanadi. Bunda monetar koʻrsatkichlar orqali 
uy xoʻjaliklari, oila yoki shaxsning monetar xarakteristikasi shakllantiriladi.

M A V Z U G A  O I D  A D A B I Y O T L A R  S H A R H I
Aholining moliyaviy savodxonlik darajasini baholashning nazariy va amaliy jihatlari uzoq va yaqin xorijlik 

A.K. Sen, S. S. Artemeva, V. V. Mitroxin, E.N. Alifanova, Yu.S. Evlaxova, S.M.Vdovin, O. I. Averina, A. 
Chaplinska kabi iqtisodchi olimlarning ilmiy ishlarida tahlil etilgan. Shuningdek Oʻzbekiston iqtisodchi olimlari 
Vaxabov A.V., Tashmatov Sh.A., Xaydarov N.X., Vaxabov A.V., Tadjibaeva D.A. tomonidan tadqiq etilgan. 
Bundan tashqari Iqtisodiy Hamkorlik va Taraqqiyot Tashkiloti (IHTT) va Jahon banki ekspertlari tomonidan 
mazkur yoʻnalishda mamlakatlar oʻrtasida tadqiqotlar oʻtkazilgan. Ushbu olimlarning hamda xalqaro moliya 
tashkilotlari ekspertlarining ilmiy ishlari va tadqiqotlari tahlilini keltiramiz. moliyaviy munosabatlar va moliyaviy 
xulq-atvor mezonlari asosida oʻtkazilgan tadqiqot natijalari davlatlararo hamda davlatlarning oʻzidagi ijtimoiy- 
demografik koʻrsatkichlar asosida qiyoslash amalga oshirilgan [2].

Susan L. Rutledge. “Consumer Protection and Financial Literacy” Jahon banki tomonidan nashr etilgan 
mazkur ishchi hujjatda daromadi oʻrta daraja boʻlgan yettita mamlakat Azarbayjon, Bolgariya, Xorvatiya, Chexiya, 
Latviya, Litva, Ruminiya, Rossiya Federasiyasi va Slovakiya mamlakatlari aholi moliyaviy savodxonligini 
oshirish hamda ularning huquqlarini himoya qilish sohasidagi qator ilgʻor metodlar asosida amalga oshirilgan 
tadqiqotlar qiyosiy tahlili amalga oshirilgan.

E.N.Alifanova, Yu.S. Evlaxova “Анализ методических подходов к разработке индикаторов финансовой 
грамотности населения” ilmiy maqolada mahalliy va xorijiy olimlar tomonidan ishlab chiqilgan aholining 
moliyaviy savodxonlik darajasini oʻlchash usullari tizimlashtirilgan va tahlil qilingan. Aholining moliyaviy 
savodxonlik darajasining aniqlashning turli metodik yondashuvlari va xorijiy mamlakatlarda aholining moliyaviy 
savodxonlik darajasini aniqlash boʻyicha oʻtkazilgan tadqiqotlari natijalari qiyosiy tahlil etilgan [5].

A. Chaplinska “Оценка финансовых знаний молодежи в Латвии” ilmiy maqolada 2018-yilda Latviyada 
moliyaviy savodxonlikni oshirishga mas‘ul boʻlgan milliy koordinator “Moliya va kapital boʻyicha komissiya” 
tomonidan ishlab chiqilgan aholi moliyaviy savodxonlik darajasini baholash tizimi va oʻtkazilgan soʻrovnoma 
yakunlarini hisoblash metodologiyasi tahlili amalga oshirilgan [8].

Vaxabov A.V., Tashmatov Sh.A., Xaydarov N.X., Vaxabov A.V. tomonidan yozilgan “Moliyaviy savodxonlik 
asoslari” oʻquv qoʻllanmasida “moliyaviy savodxonlik” tushunchasining mazmun va mohiyati, moliyaviy 
savodxonlikni oshirishning jahon tajribasi, xonadon xoʻjaligi daromadlarining shakllanish manbalari, tadbirkorlik 
faoliyatini tashkil etish va oilaviy tadbirkorlik rivojlantirish, oila byudjetini tuzish va favqulodda holatlar uchun 
zaxiralarni rejalashtirish hamda bank moliya yoʻnalishlarining muhim jihatlari yoritilgan [2].

T A D Q I Q O T  M E T O D O L O G I YA S I
Ushbu ilmiy maqolada turli davlatlar hamda xalqaro moliya tashkilotlarining aholining moliyaviy savodxonlik 

darajasini baholashdagi yondashuvlar tahlili metodlaridan foydalanilgan. Iqtisodiy hamkorlik va rivojlanish 
tashkiloti hamda Jahon bankining aholining moliyaviy savodxonlik darajasini turli indikatorlar yordamida 
aniqlashdagi ilmiy yondashuvlari, soʻrovnoma ishlab chiqish metodologiyasi hamda mazkur soʻrovnomalar 
orqali dunyoning turli mamlakatlarida oʻtkazilgan tadqiqot natijalarini oʻzaro qiyosiy tahlil metodlari asosida 
oʻrganilgan.

T A H L I L  V A  N A T I J A L A R
Jahon amaliyoti shuni koʻrsatmoqdaki mamlakatlarda aholining moliyaviy savodxonligini oshirish boʻyicha 

davlat dasturlarini ishlab chiqishdan oldin, moliyaviy savodxonlik darajasini baholashning turli koʻrsatkichlarini 
ishlab chiqish muhim hisoblanadi. Mazkur yoʻnalishda xalqaro moliya tashkilotlari Iqtisodiy Hamkorlik va 
Taraqqiyot Tashkiloti (IHTT) va Jahon banki katta tajribaga ega.

Iqtisodiy Hamkorlik va Taraqqiyot Tashkiloti (IHTT) ekspertlari tomonidan amalga oshirilgan tadqiqotlarda 
“moliyaviy ta‘lim” iqtisodiy kategoriyasiga alohida e‘tibor qaratiladi. Bunda mamlakatda aholining moliyaviy 
savodxonligi darajasini oshirishga qaratilgan moliyaviy ta‘limning yoʻlga qoʻyilganligi nazarda tutiladi. IHTT 
ekspertlari tomonidan berilgan xulosalarga koʻra, moliyaviy ta‘lim mamlakat aholisining oʻz daromadini toʻgʻri 
rejalashtira olishi, moliyaviy mahsulotlarni toʻgʻri baholashi, moliyaviy risklarni inobatga ola bilishi, qabul qilingan 
qaror yoki iste‘mol jarayonida amalga oshirilgan tanlovning oʻzi uchun yuqori darajadagi foydaliligini ta‘minlashi 
boʻyicha bilim va koʻnikmalarni shakllantirishda yordam beradi. Moliyaviy ta‘lim mamlakatdagi aholining 
moliyaviy savodxonlik darajasini oshirishda muhim omil hisoblanadi.

Aholining moliyaviy savodxonlik darajasining bank daromadlariga ta’siri:
Moliyaviy savodxonligi yuqori bo‘lgan mijozlar bank mahsulotlarining imkoniyatlaridan to‘liq va ongli 

foydalanadi (masalan, muddatli depozitlar, kredit liniyalari, investitsiya xizmatlari).
Savodli mijozlar ko‘proq tranzaksiyalar amalga oshiradi, bu esa bank uchun xizmat haqi va komissiyalar 

orqali qo‘shimcha daromad manbai hisoblanadi.
Banklar tomonidan o‘tkazilgan moliyaviy savodxonlik bo‘yicha treninglar va aksiyalar (masalan, „Moliyaviy 

xabardorlik haftaligi“) mijozlar faolligini oshirishda samarador vosita bo‘lib xizmat qilmoqda.
Tavsiya: Banklar o‘zining marketing strategiyalariga moliyaviy ta’limni joriy qilish orqali daromad bazasini 

kengaytirishi mumkin.
Aholining xulq-atvori va psixologik omillarining bank xizmatlaridan foydalanishga ta’siri:
O‘zbekiston aholisi orasida an’anaviy naqd pulga ishonch baland. Bu esa bank xizmatlarining keng 

ommalashuviga to‘sqinlik qilmoqda.
Riskga nisbatan salbiy munosabat (masalan, kredit olishdan qo‘rqish) sababli, ba’zi rentabelli bank 

mahsulotlariga talab yetarli darajada shakllanmaydi.
Shaxsiy tajriba va atrofdagilarning fikrlariga asoslangan qarorlar ko‘pincha iqtisodiy manfaatdorlikni emas, 

emotsional xavfsizlikni ko‘zlaydi.
Raqamli bank xizmatlarining savodxonlik va xulq-atvor bilan bog‘liq tahlili:
Raqamli savodxonlik darajasining pastligi sababli ko‘plab aholi mobil ilovalar, onlayn banking va QR 

to‘lovlardan foydalanmaydi.
Texnologiyaga bo‘lgan ishonch darajasi past bo‘lsa, mijozlar „pulim yo‘qolib qoladi“ degan qo‘rquv bilan 

tranzaksiyalardan qochadi.
Yoshlarga qaraganda yoshi kattalarning ushbu xizmatlarga kirishishi qiyin kechmoqda – bu esa 

segmentatsiyani talab qiladi.
Yechim: Banklar raqamli xizmatlarni ommalashtirish uchun interfaol treninglar, maxsus yordam liniyalari va 

intuitiv interfeyslar joriy qilishi zarur.
Banklar tomonidan aholining xulq-atvorini o‘rganishga asoslangan mahsulotlar dizayni:
Banklar psixografik segmentatsiyadan foydalanib, mijozlarga moslashtirilgan xizmatlar taklif qilmoqda 

(masalan, talabalarga mikrodepozitlar, yosh oilalarga ipoteka kreditlari).
Aholining odatlari va afzalliklari asosida „gamifikatsiya“, „bonus tizimlari“, „sodiqlik dasturlari“ kabi vositalar 

orqali ularni faol mijozga aylantirish mumkin.
Natija: Bu yondashuv banklarning daromad strukturasini diversifikatsiya qilish imkonini beradi.
IHTT ekspertlari tomonidan aholining moliyaviy savodxonligi darajasini baholashga qaratilgan tadqiqotlarni 

amalga oshirish jarayonida respondentlarning moliyaviy bilimlari, moliyaviy xulqlari va uzoq muddatli moliyaviy 
rejalashtirishni amalga oshirishlari baholanadi. Bunda intervyu metodi yordamida respondentga uning moliyaviy 
bilimlarini baholashga qaratilgan 8 ta, moliyaviy xulq-atvorini baholash boʻyicha 9 ta va uzoq muddatli moliyaviy 
rejalashtirishga oid 3 ta savollar beriladi. Respondentlar tomonidan berilgan javoblarga koʻra mamlakatlarni 
oʻzaro moliyaviy savodxonlik darajalari boʻyicha taqqoslash mumkin boʻladi. [3] [4]

Tahlillar shuni koʻrsatadiki, Germaniya va Malayziya mamlakatlari har uch komponent boʻyicha 50 foizlik 
koʻrsatkichdan yuqori natijani qayd etdi. Irlandiya mamlakatida faqatgina uzoq muddatli rejalashtirish boʻyicha 
koʻrsatkich 49 foizni tashkil etgan boʻlsa, qolgan komponentlar koʻrsatkichlari 50 foizdan yuqori hisoblanadi. 
Aholining moliyaviy bilimlarga egaligi boʻyicha eng yuqori koʻrsatkichni Vengriya (69 %) mamlakati qayd etgan 
boʻlsa, eng past koʻrsatkich Janubiy Afrika (33%) mamlakati hissasiga toʻgʻri keldi. Uzoq muddatli rejalashtirish 
boʻyicha tahlil natijalarida eng yuqori koʻrsatkich Peru (71%) mamlakatiga toʻgʻri kelsa, eng past koʻrsatkichni 
Armaniston (11%) mamlakati qayd etdi [5] (1-jadval).

1-jadval. IHTT tomonidan oʻtkazilgan tadqiqotda mamlakatlar aholisining moliyaviy savodxonligi koʻrsatkichlarining 
qiyosiy tahlili [5].

Mamlakatlar

Yuqori darajadagi 
moliyaviy

bilimlarga ega
boʻlgan aholi ulushi

Yuqori (pozitiv) moliyaviy 
xulq atvorga ega boʻlgan

aholi ulushi

Uzoq muddatli 
rejalashtirishga

ijobiy munosabatda boʻlgan 
aholi ulushi

Albaniya 45 39 69

Armaniston 46 41 11

Chexiya 57 48 62

Estoniya 61 27 46

Germaniya 58 67 63

Vengriya 69 38 69

Irlandiya 60 57 49

Malayziya 51 67 53

Norvegiya 40 59 57

Peru 41 60 71

Polsha 49 43 27

Janubiy Afrika 33 43 54

Buyuk Britaniya 53 51 49

IHTT ekspertlari tomonidan jahon mamlakatlarida aholining moliyaviy savodxonligi darajasini baholash 
jarayonida foydalaniladigan ushbu koʻrsatkichlar tizimi oʻzaro aloqador boʻlib, aksariyat mamlakatlar qayd etgan 
koʻrsatkichlar oʻrtasidagi farq u darajada katta emasligini koʻrsatdi.

Xalqaro darajada mamlakatlardagi aholining moliyaviy savodxonligi darajasini baholash va uni monitoringini 
amalga oshirishga qaratilgan tadqiqotlarda IHTT bilan bir qatorda Jahon banki guruhi ham muhim ahamiyat 
kasb etadi. Jahon banki guruhi metodolgiyasiga muvofiq moliyaviy savodxonlik darajasini baholashda ikki xil 
yondashuv mavjud: “Moliyaviy savodxonlik” va “Moliyaviy kompetentlilik” [4].

Birinchi yondashuvga koʻra, moliyaviy savodxonlikning uch tarkibiy komponentlarini baholashga qaratilgan 
soʻrovnoma orqali tadqiqotlar amalga oshiriladi. Soʻrovnoma tarkibiy jihatdan uch blokka ajratilgan holda tegishli 
savollardan tashkil topgan holda, birinchi blok koʻnikma, ikkinchi blok bilim va soʻnggi uchinchi blok malakaviy 
savollardan tashkil topadi.

Respondentlarning moliyaviy koʻnikmalari ularning elementar holatlarda qabul qiladigan toʻgʻri yoki notoʻgʻri 
boʻlgan qarorlari bilan tavsiflanadi. Moliyaviy koʻnikmalar insonning umri davomida shakllanib va orttirib borilish 
xususiyati bilan xarakterlanadi. Insonning yoshi katta boʻlgan sari u oʻzining shaxsiy yoki oilaviy budjetini 
rejalashtirishi jarayonlarida dastlabki qarorlarini qabul qilishi va undagi xatoliklarni oʻzi anglab etib borishi bilan 
bogʻliq jarayon hisoblanadi.

Aholining moliyaviy bilimlarini baholash jarayonida respondentlarga beriladigan savollarda asosan 
moliyaviy bozor va uning segmentlari, moliyaviy tovar va xizmatlarning xususiyatlari, moliya bozori funksiyalari 
va vazifalari, respondent tomonidan qabul qilingan qarorlarning uning uchun yuqori darajadagi daromadliligini 
baholay olishi va tushunishi, kredit, soliq, murakkab foizlarni hisoblash va moliyaviy tovar va xizmatlardan 
foydalanish jarayonida tuzilgan shartnomalarning mohiyati, ularda koʻrsatilgan majburiyatlarni toʻgʻri anglashi 
bilan bogʻliq boʻladi.

Soʻrovnomaning uchinchi blokidagi moliyaviy malaka boʻyicha savollarda respondentlarning moliyaviy 
mahsulot va xizmatlardan toʻgʻri foydalana olishi, mazkur bozordagi holatlarni kuzatib borishi va tahlil qilishi 
hamda ularni iste‘mol qilish jarayonida qabul qilinadigan qarorlarda koʻrsatilayotgan xizmatlar va tovarlarning 
alternativ variantlari bilan oʻzaro solishtirgan holda eng maqbulini tanlay olishi, tuzilgan moliyaviy shartnomalarda 
koʻrsatilgan holatlar boʻyicha oʻz haq-huquqlarini tushunishi va ularni himoya qila olish kabi qobiliyatlari boʻyicha 
savollar beriladi [5].

Jahon banki ekspertlari tomonidan amalga oshirilgan aholining moliyaviy savodxonligini baholashning 
“Moliyaviy kompetentlilik” yondashuviga asoslangan tadqiqotlar moliya tizimi beqaror boʻlgan mamlakatlarda 

amalga oshirilishi qator qiyinchiliklarni vujudga keltirdi. Bunday mamlakatlarda aholiga ta‘lim tizimining turli 
yoki ayrim bosqichlarida moliyaviy bilimlar berib borilgan boʻlishi va aholida moliya bozoriga oid elementar 
tushunchalar mohiyatini tushunishi lozim boʻladi. Masalan, fuqaro yillik 11 foiz hisobida bank yoki moliya 
tashkilotiga depozit qoʻyadi va bir necha oydan soʻng mamlakatdagi yuqori inflyatsiya hisobga u olishi mumkin 
boʻlgan daromadini va oʻz mablagʻining qadrini tushib ketishi hisobiga moliyaviy zarar koʻradi. Fuqaro bunday 
vaziyatda ham bank yoki moliyaviy tashkilotda oʻz depoziti shakllantirsa, uning moliyaviy kompetentlilik, 
ya‘ni savodxonligi darajasi past hisoblanadi. Amaliyotda bu turdagi mamlakatlarda aholining bank va moliya 
tashkilotlariga ishonchi past boʻladi. Mamlakatdagi amalga oshirilayotgan iqtisodiy, moliyaviy va sugʻurta 
tizimidagi islohotlaridan aholi koʻzlangan darajada foyda koʻrmaydi. Aholi daromadlari ortib borgani bilan 
uning xarid qobiliyati pariteti tushib boraveradi. Aholining daromadi sezilarli darajada ortgani bilan ularning 
iste‘moli hajmi va sifati oʻzgarmaydi. Natijada mamlakatdagi yashirin iqtisodiy munosabatlar rivojlanadi. Bunday 
mamlakatlarda aholining moliyaviy savodxonligi darajasini oshirish boʻyicha chora-tadbirlar kutilgan samarani 
bermasligi mumkin. Chunki respondentlar soʻrovnoma oʻtkazish jarayonida oʻz moliyaviy imkoniyatlarini 
berkitishga harakat qiladilar. Bu esa natijalardagi xatoliklarni yuqori boʻlishiga sabab boʻladi [4].

Xalqaro tashkilotlar ekspertlari tomonidan amalga oshirilgan tadqiqotlar jarayonida uy xoʻjaliklari (oila, yoki 
shaxs) daromad va xarajatlari oʻzaro oʻrindosh koʻrsatkichlar sifatida qoʻllaniladi. Masalan, Yevropa Komissiyasi 
eksperti A.B. Atkinson tomonidan amalga oshirilgan tadqiqotlarda uy xoʻjaliklari daromadi ularning moliyaviy 
savodxonligi darajasini baholashda etarli omil boʻla olmasligi oʻz isbotini topgan. Aksariyat iqtisodiy rivojlanish 
darajasi pastroq boʻlgan mamlakatlarda aholi daromadlari orqali mamlakatdagi aholi turmush darajasi 
koʻrsatkichi baholanadi. Bu esa oʻz navbatida nisbatan mukammal boʻlmagan va xatolik yuqori boʻlgan natijaga 
erishishga olib keladi. Amaliyotda har doim ham yaqinlardan qarz olish va boshqalar) yoki oʻz jamgʻarmalarini 
ishlatish kabi holatlar uchrab turadi. Bunday vaziyatda keyingi oylardagi turmush darajasi koʻrsatkichi nisbatan 
pasayadi. Chunki qarzdorlikni yopish zaruriyati yoki jamgʻarma mablagʻning sarflanishi natijasida aholi oʻz 
daromadlarini ma‘lum bir qismidan toʻliq foydalana olmasligi holati sababli, ularning iste‘molidagi ma‘lum bir 
cheklovlarni vujudga kelishiga olib keladi [6].

Oʻzbekiston Respublikasi Markaziy banki tomonidan hududlar kesimida daromadlari darajasi boʻyicha 
tasniflangan aholi guruhlariga nisbatan inflyatsiyaning ta‘siri boʻyicha olib borilgan tadqiqotda daromad darajasi 
nisbatan yuqori aholi guruhlarida (daromadlari 3 mln.soʻmgacha boʻlgan uy xoʻjaliklari bundan mustasno) 
umumiy daromadlari ularning umumiy xarajatlari miqdoridan yuqoriligini koʻrsatmoqda va bu uy xoʻjaliklariga 
oʻz daromadlarining bir qismini tejash imkonini beradi [7].

Va aksincha xarajatlari miqdori daromadlaridan yuqori boʻlgan uy xoʻjaliklari iste‘molining bir qismini qisqa 
muddatli qarz majburiyatlari bilan qoplanishi ma‘lum boʻldi. Mazkur vaziyatdan kelib chiqib, mamlakatimizda 
aholining moliyaviy savodxonlik darajasini baholash boʻyicha mezonlar ishlab chiqish, shu asosda soʻrovnoma 
oʻtkazish va natijalariga asosan tegishli chora-tadbirlar ishlab chiqish muhim hisoblanadi.

X U L O S A  V A  T A K L I F L A R
Tadqiqot natijalari shuni ko‘rsatadiki, tijorat banklarining daromadlarini oshirishda aholining moliyaviy 

savodxonligi va iqtisodiy xulq-atvori hal qiluvchi ahamiyatga ega. Moliyaviy bilimlar yetarli bo‘lmagan, bank 
tizimiga nisbatan ishonchi past bo‘lgan mijozlar nafaqat bank xizmatlaridan kam foydalanadi, balki raqamli 
moliyaviy texnologiyalarni joriy etishga ham to‘sqinlik qiladi. Shu bilan birga, aholining xatti-harakatlari – ya’ni 
mablag‘ni boshqarishdagi odatlari, riskga bo‘lgan munosabati va xizmat tanlashdagi psixologik omillari banklar 
uchun xizmatlar dizaynini qayta ko‘rib chiqishni talab etadi.

Demak, bank daromadlarini barqaror oshirish uchun aholining moliyaviy madaniyatini rivojlantirish va 
ularga individual yondashuvni kuchaytirish zarur.

Yuqorida keltirilgan tahlil va mulohazalardan kelib chiqib ushbu takliflarni ilgari surishimiz mumkin:
1. Moliyaviy savodxonlikni oshirish bo‘yicha tizimli dasturlar ishlab chiqish.
Banklar maktablar, oliygohlar, mahalliy hokimliklar bilan hamkorlikda moliyaviy savodxonlik kurslarini 

tashkil etishi kerak.
Maxsus onlayn platformalar, mobil ilovalar orqali interfaol o‘quv materiallari taqdim etilishi lozim.
2. Psixografik segmentatsiyaga asoslangan mahsulotlar yaratish.
Mijozlar xatti-harakatlari asosida kredit, omonat va to‘lov xizmatlarini shaxsiylashtirish.
“Gamifikatsiya” (reyting, bonus, sodiqlik dasturlari) orqali mijozlarni faol foydalanuvchiga aylantirish.
3. Raqamli xizmatlarga ishonchni oshirish.
Aholining raqamli savodxonligi past segmentlariga sodda interfeysli ilovalar va vizual tushuntiruvchi 

videolar taklif etish.
Keksalar va texnologiyadan uzoq mijozlar uchun “raqamli yordamchi” xizmatini joriy etish (masalan, bank 

filiallarida trening stollari).

4. Aholining iqtisodiy xulq-atvorini o‘rganishga yo‘naltirilgan tadqiqotlar sonini ko‘paytirish.
Banklar marketing departamentlari orqali mijozlar ehtiyojlari va ularning xizmat tanlashdagi psixologik 

omillarini o‘rganib borishi zarur.
Aholi ishonchini oshirish uchun bank faoliyati bo‘yicha ochiqlik va tushunarli axborot berilishi shart.
5. Mahalliy mentalitet va qadriyatlarni hisobga olgan reklama va kommunikatsiya.
Bank mahsulotlari targ‘ibotida ishonch, oilaviy baraka, kelajak uchun jamg‘arma kabi qadriyatlarga urg‘u 

berilishi kerak.

